К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Содтӧд дасьлун режим пыртӧм йылысь»
Коми Республикаса Юралысьлӧн 2020 во рака тӧлысь
15 лунся 16 №-а Индӧдӧ вежсьӧмъяс пыртӧм йылысь
Шуа:
1. Пыртны «Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысь 





    В. Уйба
Сыктывкар 
2021 вося урасьӧм тӧлысь 11 лун
20 №

Коми Республикаса Юралысьлӧн
2021 во урасьӧм тӧлысь 11 лунся 20 №-а Индӧд дорӧ
СОДТӦД
«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ пыртӧм
ВЕЖСЬӦМЪЯС
«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдын (водзӧ – Индӧд):
1) 5.41 пункт киритны;
2) 11, 16.1 пунктъясын «урасьӧм тӧлысь 12 лунӧдз» кывъяс вежны «рака тӧлысь 1 лунӧдз» кывъясӧн;
3) 19.1 пунктын:
содтыны татшӧм сюрӧса 31 пунктув:
«31) 2021 вося рака тӧлысь 1 лунӧдз войын уджалысь клубъяслысь (дискотекаяслысь) уджсӧ.»;
4) 19.11 пунктын:
коймӧд абзац киритны;
витӧд абзац гижны тадзи:
«Тайӧ пунктын индӧм организацияяслы могмӧдны условиеӧ, мый серти залсӧ колӧ тыртны став местасьыс 50 прӧчентысь абу унджык йӧзсӧ ӧта-мӧд костын ӧти места кушӧн кольӧмӧн пуксьӧдӧмӧн, да сэк, кор кассӧвӧя могмӧдан зонаясын, фойеын да буфетъясын эмӧсь волысьяс, социальнӧй дистанцияӧ (1,5 метраысь абу этшаджык) кутчысьӧмсӧ.»;
5) 19.16 пункт киритны;
6) содтыны татшӧм сюрӧса 20.12 пункт:
«20.12. 65 арӧса да арлыдаджык гражданалы, а сідзжӧ налы, кодъяслӧн эмӧсь хроническӧй висьӧмъяс (сьӧлӧм да вир сӧн висьӧмъяс, лолалан органъяслӧн висьӧмъяс, диабет), вӧзйӧны 2021 вося урасьӧм тӧлысь 18 лунсянь 2021 вося рака тӧлысь 17 лунӧдз бӧръясӧ пыртӧмӧн кутчысьны оланінъясысь (овланінъясысь) бокӧ ветлӧмысь.
65 арӧса да арлыдаджык страхуйтӧм йӧзлы, кодъяс Недыр кадся правилӧяс серти шуисны кутчысьны самоизоляция (карантин) режимӧ,  Недыр кадся правилӧяс серти самоизоляция (карантин) режимыс артавсьӧ 2021 вося урасьӧм тӧлысь 18 лунсянь 2021 вося рака тӧлысь 3 лунӧдз бӧръясӧ пыртӧмӧн; 2021 вося рака тӧлысь 4 лунсянь 2021 вося рака тӧлысь 17 лунӧдз бӧръясӧ пыртӧмӧн.».
